ФАН ДОКТОРИ ИЛМИЙ ДАРАЖАСИНИ  ОЛИШ УЧУН БЕЛГИЛАНГАН АСОСИЙ МЕЗОНЛАР

Олий ўқув юртидаи кейинги таълим институтларига кирувчи талабгорларга қўйиладиган талаблар

1. Фан доктори илмий даражаси олий ўқув юртидан кейинги таълим негизида диссертация ҳимояси ва аттестация натижалари асосида берилади.

Олий ўқув юртидан кейинги уч йилгача давом зтадиган ўқиш қуйидаги шаклларда амалга оширилади:

- катта илмий ходим-изланувчилар институти;

- мустақил изланувчилик.

2. Олий ўқув юртидан кейинги таълим институтига катта илмий ходим-изланувчилар сифатида кирувчи шахслар қуйидаги талабларга жавоб бериши керак:

- камида икки йиллик илмий ёки илмий-педагогик иш стажига зга бўлиш;

- олий таълим муассасаси магистратураси дипломига ёки унга тенг бўлган Ўзбекистон Республикаси Қуролли Кучлари академияси, Ўзбекистон Республикаси Ички ишлар вазирлиги академияси ва Ўзбекистон Республикаси Миллий хавфсизлик хизмати олий таълим муассасалари дипломига ёхуд фан номзоди илмий даражасига ёки магистр даражаси жорий этилгунгача олинган олий маълумот тўғрисидаги дипломга эга бўлиш;

- илмий изланиш олиб бориш ва илмий-педагогик фаолият билан шуғyлланиш лаёқатига эга бўлиш;

- фан доктори илмий даражасини олиш учун диссертация тадқиқоти асосини ташкил қилиши мумкин бўлган чоп этилган муайян илмий натижаларга, шу жумладан илмий журнал ва нашрларда чоп зтилган камида учта илмий мақолага ва илмий-амалий конференция, семинар ва давра суҳбатлари тўпламларида ёки тегишли илмий йуналиш бўйича илмий ишлар тўпламларида иккита тезисга эга бўлиш;

- чет тилини магистратура битирувчиси даражасида билиш;

- замонавий ахборот-коммуникация технологияларидан, шу жумладан Интернетдан фойдалана олиш.

3. Мустақил изланувчилар сифатида расмийлаштириладиган шахслар қуйидаги талабларга жавоб бериши керак:

- камида беш йиллик амалий иш стажига эга бўлиш;

- бакалавр ёки магистр дипломига ёҳуд Ўзбекистон Республикаси Мудофаа вазирлиги, Ички ишлар вазирлиги, Давлат божхона қўмитаси ёки Миллий хавфсизлик хизмати олий ҳарбий таълим муассасалари дипломига ёхуд фан номзоди илмий даражасига ёки магистр даражаси жорий этилгунгача олинган олий маълумот тўғрисидаги дипломга эга бўлиш;

- илмий изланиш олиб бориш ва илмий-педагогик фаолият билан шуғулланиш лаёқатига эга бўлиш;

- фан доктори илмий даражасини олиш учун диссертация тадқиқоти асосини ташкил этиши мумкин бўлган муайян илмий ютуқар деб ҳисоблаш мумкин бўлган чоп этилган илмий ишлар (илмий журнал ва нашрларда чоп этилган камида учта илмий мақола, илмий, илмий-амалий конференция, семинар ва давра суҳбатлари тўпламларида, тегишли илмий йуналиш бўйича илмий ишлар тўпламларида камида иккита тезис)га эга бўлиш ва (ёки) тегишли илмий йуналишлар бўйича ихтиро ёки селекция ютуfи учун битта ёки ундан кўп патентга муаллиф (ҳаммуаллиф) бўлиш ва (ёки) тегишли илмий йуналишлар бўйича илмий-технологик ишланмаларда қатнашиш;

- чет тилини магистратура битирувчиси даражасида билиш;

- замонавий ахборот-коммуникация технологияларидан, шу жумладан Интернетдан фойдалана олиш.

Фан доктори илмий даражасига талабгорлар учун белгиланган мезонлар

4. Фан доктори илмий даражаси:

магистр даражасига ёки магистр даражаси жорий этилгунгача олинган олий маълумотга;

ёки олий ҳарбий таълим дипломига;

ёки фан номзоди, хорижий давлатларда берилган фалсафа доктори (Ph.D) ёки унга тенглаштирилган бошқа илмий даражаларга; 

ёки бакалавр даражасига, олий маълумотли ҳарбий мутахассис дипломига ёки олий маълумотли мутахассис дипломига, беш йилдан кам бўлмаган амалий иш стажига эга бўлган, илмий изланишларга лаёқати мавжуд, белгиланган талабларга мос келадиган маълум бир илмий ютуқларга (ихтиро учун патентлар, илмий мақолалар, илмий-технологик ишланмаларда иштирок этиш ва бошқалар) эга бўлган, 
шунингдеқ илмий ёки илмий-педагогик фаолият олиб бораётган, фаннинг муайян соҳасида чувур касбий билимларга ва илмий ютуқларга эга бўлган юксак маънавиятли шахсларга берилади. 
5. Тиббиёт фанлари бўйича диссертация ҳимоя қилиш тиббиёт соҳаси бўйича олий маълумотга, ветеринария фанлари бўйича диссертация ҳимоя қилиш ветеринария соҳаси бўйича олий маълумотга, юридик фанлар бўйича диссертация ҳимоя қилиш юриспруденция соҳаси бўйича олий маълумотга эга бўлган шахсларга рухсат этилади.

6. Фан доктори илмий даражасини олиш учун талабгорнинг мустақил илмий-тадқиқот ва илмий-педагогик фаолият олиб боришга лаёқати бўлиши керак. Талабгорнинг илмий-тадқиқот ва илмий педагогик фаолият олиб боришга лаёқати тест синовлари орқали аниқланади.

Фан номзоди илмий даражасини ва хорижий давлатларда фалсафа доктори (Ph.D) ёки унга тенглаштирилган бошқа илмий даражаларни олган шахслар, шунингдеқ доцент, катта илмий ходим унвонига эга бўлган шахслар тест синовларидан озод этилади.

7. Фан доктори илмий даражасини олиш учун талабгор томонидан тегишли малакавий имтиҳонлар топширилиши лозим.

Талабгорлар учун малакавий имтиҳонлар Ўзбекистоннинг энг янги тарихи, чет тили ва диссертация мавзусига мувофиқ иxтисослик фанларидан ўтказилади.

Хорижий фуқаролар учун малакавий имтиҳонлар фақат диссертация мавзусига мувофиқ иxтисослик фанидан ўтказилади.

8. Талабгорлар тегишли фан соҳалари бўйича қўшимча равишда қуйидаги малакавий имтиҳонларни топширадилар:

- ижтимоий-гуманитар ва иқтисодиёт фанлари соҳалари бўйича - мустақиллиу мафкураси ҳамда демократик жамият қуришнинг иқтисодий, ижтимоий-сиёсий, маънавий негизлари ва илмий асосларидан;

- аниқ ва табиий фанлар соҳалари бўйича - Ўзбекистоннинг энг янги тарихи фани саволлари таркибида мустақиллик мафкураси ҳамда демократик жамият қуришнинг иқтисодий, ижтимоий-сиёсий, маънавий негизлари ва илмий асосларидан;

- аниқ ва табиий фанлар, тиббиёт, иқтисодиёт ва педагогика фанлари соҳалари бўйича - математик моделлаштириш ва математик статистика асосларидан;

- иқтисодиёт фани соҳаси бўйича - иқтисодиёт назариясидан;

- педагогика фани соҳаси бўйича - умумий педагогика, педагогика ва таълим тарихидан.

Чет тили соҳалари бўйича филология фанлари доктори илмий даражасини олиш учун талабгорлар иккинчи чет тили фанидан малакавий имтиҳон топширадилар.

9. Бакалавр даражасига ёки олий маълумотли мутахассис дипломига эга бўлган талабгорлар малакавий имтиҳонлардан ташқари ушбу фан йуналишининг асосий мазмуни, умумметодологик ва назарий муаммоларини қамраб оладиган мутахассислик бўйича қўшимча имтиҳон топширишлари шарт. Қўшимча имтиҳон талабгорнинг ихтисослиги бўйича магистратура мавжуд бўлган олий таълим муассасаларида топширилади.

Олий маълумотли ҳарбий мутахассис дипломига эга бўлган ҳарбий фанлар доктори илмий даражасини олиш учун талабгорлар тегишли олий ҳарбий таълим ўқув дастурлари бўйича қўшимча имтиҳон топширишлари шарт.

Диссертация учун қўйиладиган талаблар

10. Фан доктори илмий даражасини олиш учун тақдим этилган диссертация:

- талабгор ўтказган тадқиқотлар ва у яратган ишланмалар асосида муҳим ижтимоий-иқтисодий аҳамиятга молик долзарб илмий ёки амалий муаммо ҳал қилинган;

- тегишли фан соҳасининг истиқболли йўналишини ривожлантиришда маълум бир ютуқ деб баҳолаш мумкин бўлган янги назарий қоидалар мажмуи ишлаб чиқилган; 

- жорий этилиши фан, техникани ривожлантиришга ҳамда ижтимоий-сиёсий соҳани, иқтисодиёт тармоқларини модернизация қилишга ҳисса қўшадиган илмий асосланган ечимлар ўз ифодасини топган юқори малакавий илмий асар бўлиши керак.

11. Диссертация талабгор томонидан шахсан тайёрланган, ошкора ҳимоя учун илмий жамоатчилик муҳокамасига такдим этилаётган янги илмий ҳолатлар ва амалий натижаларнинг мажмуини ўз ичига олган, моҳиятан ички бирликка эга, мазмунан яхлит ва тугалланган бўлиши ҳамда талабгорнинг шахсан фанга қўшган ҳиссасини акс эттириши лозим. 
Диссертацияда талабгор эришган янги илмий натижалар жиддий асосланган ва мавжуд илмий ечимларга нисбатан солиштирилиб, танқидий баҳо берилган бўлиши керак.

Ҳимояга олиб чиқилаётган холатлар ва хулосалар асосланган бўлиши, мантиқий изчиллик ва ўзаро боғлиқликда баён қилиниши, диссертациянинг мақсадига мос келиши ҳамда илмий ютуқни ёки ечилган муаммони ифодалаш билан якунланиши керак.

12. Назарий аҳамиятга молик диссертацияда олинган илмий хулосалардан фанда фойдаланилаётганлик, амалий аҳамиятга молик диссертацияда эса иқтиеодиёт тармоқлари ва ижтимоий соҳанинг долзарб муаммоларининг ечими ва илмий натижалардан амалиётда фойдаланилаётганлик тўғрисида маълумотлар акс эттирилиши лозим.

Диссертация натижаларининг фан соҳасига, амалиётга татбиқ этилганлиги ёки ташкилотлар томонидан жорий қилиш учун қабул қилинганлиги юзасидан асосли ҳужжатлар фан доктори илмий даражасини берувчи илмий кенгашда муҳокама этилиб, аттестация ишига илова қилинади. Ушбу ҳужжатлар ташкилотларнинг илмий-техникавий кенгашлари томонидан кўриб чиқилган, маъқулланганн ва уларнинг раҳбарияти томонидан тасдиқланган бўлиши керак.

13. Илмий маъруза шаклидаги диссертация талабгор томонидан мунтазам равишда бажарилган илмий тадқиқотлар ва асарларида эълон қилиниб, ушбу фан соҳасининг мутахассисларига маълум бўлган фан ва амалиёт учун катта аҳамиятга молик натижаларининг қисқача умумлаштирилган баёнидан иборат бўлади.

Илмий ишнинг аҳамияти ва илмий маъруза шаклида диссертация ҳимоя қилишнинг мақсадга мувофиқлиги тўғрисидаги хулоса талабгорнинг асосий тадқиқотлари ўтказилган ташкилот томонидан берилади. Илмий маъруза шаклидаги диссертацияни ҳимоя қилиш учун ОАК Раёсатининг рухсати бўлиши зарур.

Илмий маъруза шаклидаги диссертация белгиланган шаклдаги (l-иловага қаранг) муқовa (олди ва opқa томони) ва матн қисмини уз ичига олади. У докторлик диссертацияси авторефератига нисбатан икки баробаргача ортиқ ҳажмда бўлиши мумкин.

14. Диссертация мавзуси долзарб ҳамда республика фан ва технологиялари ривожланишининг асосий устувор йўналишлари билан боғлиқ бўлиши лозим. Диссертация мавзуси олий таълим муассасаси кенгаши ёки илмий-тақиқот муассасаси илмий кенгаши томонидан тасдиқланади.

Катта илмий ходим-изланувчилар ва мустақил изланувчиларнинг диссертация тадқиқотлари мавзулари Ўзбекистон Республикаси Вазирлар Маҳкамаси Ҳузуридаги Фан ва технологияларни ривожлантиришни мувофиқлаштириш қўмитасининг ягона реестрида рўйхатга олинган бўлиши керак.

Диссертация ишининг мавзуси тегишли муассаса илмий кенгаши томонидан тасдиқланганидан сўнг, ОАКда рўйхатдан ўтказилииш ва «ОАК Бюллетени» журналида эълон қилиниши шарт.

Диссертация ҳимояга қабул қилингунга қадар унинг мавзусига ўзгартиришлар киритилиши мумкин.

Диссертация мавзуси ихтисослик ишфрига ва паспортига мос келиши керак.

15. Фан доктори илмий даражасини олиш учун ёзилган диссертация талабгорнинг ўтказган тадқиқотлари ва эълон қилган илмий ишлари асосида қўлёзма шаклида тайёрланади.

Диссертацияни расмийлаштириш ва уни ҳимоя қилиш талабгорнинг хоҳишига кўра ўзбек, рус, қорақалпоқ ва инглиз тилларида ёки ОАК билан келишилган ҳолда бошқа тилда амалга оширилади.

Автореферат учун қўйиладиган талаблар

16. Диссертация юзасидан қўлёзма ҳуқуқидаги автореферат чоп этилиши ва кўпайтирилиши керак. ОАК веб-сайтида диссертациянинг ҳимояси тўғрисида эълон берилганидан сўнг, фан доктори илмий даражасини берувчи илмий кенгаш раисининг рухсати билан диссертациянинг автореферати нашр қилинади.

Илмий маъруза шаклидаги докторлик диссертацияси бўйича автореферат нашр қилинмайди. Илмий маъруза шаклидаги диссертация автореферат сифатида тарқатилади.

17. Диссертация автореферати халқаро экспертизадан ўтказиш ва илмий ютуқларни тарғиб қилиш мақсадида ўзбек, рус ва инглиз тилларида 4,5 босма табоқ, жумладан ўзбек, рус ва инглиз тилларида ҳap бири бир ярим босма табоқ ҳажмда илмий кенгаш раисининг рухсати билан чоп этилади.

Диссертация автореферати таржималарида илмий матннинг аниқлиги ва тўғрилиги учун талабгор, илмий маслаҳатчи, иш бажарилган ташкилот ва илмий кенгаш масъулдир.

Ижтимоий-гуманитар фанлар соҳасидаги диссертация авторефератининг ҳажми кўпи билан 30 фоизга оширилиши мумкин.

Диссертация автореферати камида 50 нусхада чоп этилади.

18. Диссертация авторефератида диссертациянинг асосий ғояси ва хулосалари, янги илмий йўналиш ёки иқтиисодиёт тармоғи муаммоси ечими баён қилинган бўлиши, ўтказилган тадқиқотга талабгор қўшган ҳиcca, тадқиқот натижаларининг қай даражада янгилиги ва амалий аҳамияти кўрсатилиши керак.

Авторефератнинг мазмуни диссертация ишига мос келиши керак.

Диссертация мавзуси бўйича эълон қилинган 
илмий ишлар учун қўйиладиган талаблар

19. Талабгор томонидан эълон қилинган илмий ишлар диссертациянинг ҳимоя қилинаётган холатларини ва асосий натижаларини акс эттириши керак. Диссертация натижалари халқаро ва республика доирасида ўтказилган илмий конференция, семинар ва давра суҳбатларида апробациядан (муҳокамадан) ўтказилган бўлиши шарт.

Диссертациянинг асосий илмий натижалари ОАК рўйхатидаги илмий журналларда ва бошқа даврий илмий нашрларда эълон қилинган бўлиши лозим. Диссертация бўйича талабгорнинг эълон қилган илмий ишларининг умумий сони ун бештадан кам бўлмаслиги ва улардан камида ўнтаси ОАК рўйхатидаги илмий журналларда эълон қилинган бўлиши керак;

Ижтимоий-гуманитар ва иқтисодиёт соҳалари бўйича диссертация натижалари юзасидан монография эълон қилинган бўлиши керак.

20. Талабгорнинг диссертация мавзуси бўйича камида иккита мақоласи ОАК рўйхатидаги тегишли фан соҳаси ривожланган хорижий мамлакатларнинг нуфузли ихтисослашган илмий журналларида, шунингдек иккита мақоласи халқaро илмий-амалий конференция материалларида, шундан биттаси хорижий мамлакатларда ўтказилган конференция материалларида эълон қилинган бўлиши шарт.

21. ОАК рўйхатидаги республика илмий журналларида чоп этилган илмий мақола қуйидаги талабларга жавоб бериши керак:

- ўзбек, инглиз ва рус тилларида қисқача аннотациянинг мавжудлиги; таянч сўз ва ибораларнинг берилганлиги;

- фойдаланилган асосий адабиётлар рўйхатининг келтирилиши ва илмий мақоланинг камида 0,25 босма табоқ ҳажмда бўлиши;

- илмий мақолада муаммонинг қўйилиши; материалнинг назарий-методологик ва услубий жиҳатдан пухталиги; манбаларнинг ишончлилиги; муаммо, хулоса, таклиф ва тавсияларнинг етарлича асосланганлиги.

22. ОАК рўйхатидаги тегишли фан соҳаси ривожланган хорижий мамлакатларнинг нуфузли ихтисослашган илмий журналларида чоп этилган илмий мақолада муаммонинг қўйилиши; материалнинг назарий-методологик ва услубий жиҳатдан пухталиги; манбаларнинг ишончлилиги; муаммо, хулоса, таклиф ва тавсиялар етарлича асосланган бўлиши керак.

23. Интеллектуал мулк объектларига бўлган муҳофаза (эгалик) хужжатлари, препринтлар, илмий хариталар, илмий анжуман, конференция, симпозиум ва семинарларда қилинган маърузаларнинг эълон қилинган тезислари, корхоналар қуриш, уларни кенгайтириш, модернизация қилиш ҳамда техник ва технологик қайта жиҳозлаш лойиҳаларининг технологик қисмлари ҳам диссертациянинг илмий натижаларини акс эттирувчи эълон қилинган ишлар жумласига киради.

Диссертация мавзуси бўйича интеллектуал мулк объектларига бўлган муҳофаза (эгалик) ҳужжатлари шу фан соҳаси ривожланган хорижий мамлакатларнинг ихтисослашган илмий журналларида эълон қилинган мақолалар сифатида ҳисобланади.

Олий таълим муассасаси кенгаши ёки илмий-тадқиқот муассасаси илмий кенгаши қарори билан чоп этилган ва камида олти босма табоқ ҳажмдан иборат бўлган монография республикада чоп этиладиган ихтисослашган илмий журналларда эълон қилинган мақола сифатида ҳисобланади.

Дарсликлар, ўқув қўлланмалари, услубий кўрсатмалар ва бошқа ўқув-услубий ишлар диссертациянинг натижаларини акс эттирувчи эълон қилинган илмий ишлар жумласига кирмайди.

Нашрга топишрилган, лекин эълон қилинмаган ишлар диссертацияда ва диссертация авторефератида келтирилиши мумкин эмас.

Диссертация ишини номлашгақўйиладиган талаблар

24. Диссертация ишини номлашда унинг юқори малакавий илмий иш эканлигига, талабгорнинг фанга қўшадиган шахсий ҳиссасига алоҳида аҳамият қаратилади, нашр қилинган монография, мақола каби илмий ишларда ва айниқса, дарсликларда эса, табиийки, муаллифнинг шахсий ҳиссасига бундай ypғy берилмайди.

Диссертация номидан унда кўтариладиган муаммо, ишнинг умумий ғояси, мавзунинг у ёки бу илмий иxтисосликка туғри келиши ҳақидаги илк фикр шаклланиши лозим.

Диссертация мавзусининг номида муаммонинг моҳияти (унинг тадқиқот объектига бўлган муносабати билан бирга), тадқиқот мақсади (масаланинг декомпозициясисиз), тадқиқот якунида олинган натижалар интеграл тавсифидан иборат бир гап билан кўрсатилиши керак. Номланишдан тадқиқотнинг якунланганлиги (унинг мақсадига эришилганлиги) кўриниб туриши лозим.

Диссертациянинг номи аниқ ва қисқа бўлиши лозим (одатда, кўпи билан 15 та сўздан ошмаслиги ва мавзуда символ ёки формулалар келтирилмаслиги керак). 

Баъзан диссертация мавзусининг номи атайлаб терминлар билан ҳаддан ташқари мураккаблаштирилади, услубий жиҳатдан ғализ шакллантирилади. Деярли кўп ҳолларда диссертацияларнинг номланишида «...жараённи ўрганиш...», «...баъзи йўлларининг тадқиқи», «...ўрганиш материаллари», «...баъзи масалалари...», «...масаласига оид...», «...педагогик асослари» ва ҳоказо каби жумлалар учрайди. Бундай ҳолларда диссертациянинг номида ўрганилаётган муаммонинг мағзи акс этмайди, тадқиқот мақсади аниқ бўлмайди.

Шунингдек, диссертация номида «ишлаб чиқиш ва тадқиқ қилиш...» каби мавҳум бирикмаларнинг ишлатилишига йул қўймаслик керак. Зеро, техника фанларига оид диссертацияларда тадқиқ қилиш билан бирга, янги услубларни, техник ускуналар, схемалар ва ҳоказоларни ишлаб чиқиш ҳам кўзда тутилади. Бу ўринда диссертация сўзининг (лотинча - dissertatio) тадқиқ қилиш, фикр билдириш деган маъноларни англатишини унутмаслик лозим.

Диссертацияни номлашда умумқўлланадиган ЭҲМ, ОТМ, ИТМ, ИИЧБ, ТЭС каби аббревиатуралардан, шунингдек «илмий тадқиқот», «масалалари» каби сўзлардан фойдаланмаслик тавсия этилади.

25. ОАК кафедра (бўлим, лаборатория)ларга, шунингдек, ОТМ кенгашларига, ИТМ, ИИЧБ илмий кенгашларига диссертация мавзусини тасдиқлаш жараёнида мавзунинг долзарблиги, илмий ва амалий аҳамиятини аниқлаш билан бирга, диссертация тадқиқотининг номи аниқ ва равшан бўлишига ўта синчковлик билан эътибор беришларини тавсия қилади.

